
 

Procesverbal- Tipi i kontratës - Mallra 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM 

 

Objekti i procedurës: “Blerje materiale dekori për festa”. 

 

Kodi përkatës në fjalorin e përbashkët të prokurimit (FPP): Dekorime: 45451000‐3, Sende të 

ndryshme dekorativ: 39298900‐6 

 

Vlera e fondit limit: 4 999 999.10 (katër milionë e nëntëqind e nëntëdhjetë e nëntë mijë e nëntëqind 

e nëntëdhjetë e nëntë pikë dhjetë) Lekë pa TVSH. 

 

Në bazë të nenit 21, pika 2, të Ligjit nr. 162/2020 “Për prokurimin publik”, i ndryshuar,  nenit 2, pika 

2/c dhe nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar, autoriteti kontraktor, Ndërmarrja e Shërbimeve Publike Himarë, ka hartuar 

procesverbalin për argumentimin dhe miratimin e specifikimeve teknike dhe kritereve për kualifikim 

për procedurën e sipërcituar, me përmbajtjen si më poshtë: 

 

2. KRITERET E VEÇANTA TË KUALIFIKIMIT 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 9; 

Argumentimi: Ky kriter është vendosur bazuar në nenin 82 të Ligjit nr. 162, datë 23.12.2020 “Për 

Prokurimin Publik”, i ndryshuar dhe nenin 26, të VKM nr. 285, datë 19.05.2021 “Për Miratimin e 

Rregullave të Prokurimit Publik”, i ndryshuar. 

 

b. Sigurimin e Ofertës, sipas Shtojcës 4;  

Argumentimi: Ky kriter është vendosur bazuar në nenin 83 të Ligjit nr. 162, datë 23.12.2020 “Për 

Prokurimin Publik”, i ndryshuar dhe nenin 30 të VKM nr. 285, datë 19.05.2021 “Për Miratimin e 

Rregullave të Prokurimit Publik”, i ndryshuar. 

 

2. Ofertuesi duhet të paraqesë: 

2.1 Kapacitetin profesional të operatorëve ekonomikë:  

2.1.1 Ofertuesi duhet të deklarojë se përmbush kriteret e përgjithshme të pranimit/kualifikimit. Këto 

kritere duhet të plotësohen me dorëzimin e vetëdeklaratës me shkrim të subjektit, në ditën e hapjes së 

ofertës, sipas Shtojcës 9. 

Argumentimi: Kërkesa e mësipërme bazohet në nenin 76 të ligjit Nr. 162, datë 23.12.2020 “Për 

prokurimin publik” të ndryshuar dhe nenit 25 të VKM-së Nr. 285, datë 19.05.2021 "Për miratimin e 

Rregullave te Prokurimit Publik" të ndryshuar. Ky kriter synon të sigurojë që çdo operator ekonomik 

të konfirmojë paraprakisht, nën përgjegjësi ligjore, përmbushjen e kushteve dhe kërkesave të 

përgjithshme të parashikuara nga legjislacioni në fuqi për prokurimin publik. Përmes vetëdeklarimit 

mundësohet një zhvillim më efikas i procedurës së vlerësimit të ofertave, duke shmangur ngarkesën 

administrative të paraqitjes së menjëhershme të dokumentacionit të plotë nga të gjithë ofertuesit, 



ndërkohë që autoriteti kontraktor ruan të drejtën për të kërkuar dhe verifikuar dokumentacionin 

provues përkatës në fazat e mëvonshme të procedurës, në përputhje me legjislacionin përkatës në 

fuqi.  

 

2.2 Kapaciteti ekonomik dhe financiar:         

2.2.1 OE duhet te paraqesi vërtetim për xhiron vjetore për vitet financiare 2023, 2024 dhe 2025, ku 

vlera e xhiros për të paktën një nga vitet e periudhës së kërkuar duhet të jetë jo më e vogël se 39 % e 

vlerës së fondit limit. 

Argumentimi: Kërkesa e mësipërme është përcaktuar bazuar në nenin 77, pika 3, të ligjit nr. 162, 

datë 23.12.2020 “Për prokurimin publik” i ndryshuar; nenin 43 pika 2/c dhe nenin 55 pika 4 të VKM 

nr. 285, datë 19.05.2021 “Për miratimin e rregullave të prokurimit publik” të ndryshuar. Përcaktimi i 

viteve të kërkuara për paraqitjen e vërtetimit të xhiros vjetore është bërë bazuar në pikën 2 të  nenit 

61, të Ligjit nr.29/2023 “Për tatimin mbi të ardhurat”, të ndryshuar ku përcaktohet se: “Deklarata 

tatimore vjetore dorëzohet në organin tatimor jo më vonë se data 31 mars e vitit pasardhës të vitit 

tatimor për të cilin dorëzohet deklarata”. Vendosja e këtij kriteri bëhet me qëllim krijimin e bindjes 

tek Autoriteti Kontraktor, për aftësinë ekonomike dhe financiare të operatorëve ekonomikë ofertues, 

duke vërtetuar nëpërmjet dokumenteve të kërkuara, se zotërojnë kapacitet ekonomike dhe financiare 

për të përmbushur kontratën siç është parashikuar nga Autoriteti Kontraktor. 

Përcaktimi i vlerës së kërkuar argumentohet si më poshtë: Vlera e kërkuar jo më e vogël se 39 % e 

vlerës së fondit limit është brenda kufirit të përcaktuar ne nenin  43 pika 2/c  ku përcaktohet se: “Vlera 

e xhiros minimale vjetore që u kërkohet operatorëve ekonomikë nuk mund të tejkalojë: c) 40 % të 

vlerës së përllogaritur të kontratës ose lotit, në procedurat e prokurimit nën kufirin e ulët monetar...”.  

Në nenin 55 pika 4 të VKM Nr 285 dt 19.05.2021 për “Miratimin e rregullave të prokurimit publik” 

i ndryshuar është përcaktuar se: “Kërkesat ekonomike financiare duhet të kërkohen në raport me 

objektin e prokurimit, duke marrë në konsideratë që plotësimi i këtyre kërkesave mund të bëhet vetëm 

me paraqitjen e xhiros vjetore të realizuar nga operatorët ekonomikë. Vlera e xhiros së kërkuar në 

këtë lloj procedure prokurimi nuk mund të tejkalojë 40% të vlerës së përllogaritur të kontratës, sipas 

parashikimeve në nenin 43, të këtyre rregullave”.  

Referuar sa më sipër duke  qënë se vlera e fondit limit është në kufirin e vlerës që i përket llojit të 

procedurës “Procedurë e hapur të thjeshtuar” edhe vlera e  kërkuar  për xhiron do të vendoset konform  

kësaj procedure prokurimi referuar dispozitave ligjore si  më sipërcituar. 

 

2.2 Kapaciteti teknik: 

2.3.1 Operatori ekonomik duhet të paraqesë dëshmi për furnizimet e mëparshme të ngjashme të 

kryera gjatë 3 (tre) viteve të fundit nga data e shpalljes së njoftimit të kontratës, në vlerën jo më pak 

se 19 % e vlerës së fondit limit. Këto furnizime të mëparshme, të ngjashme, duhet të vërtetohen me 

dokumentacionin si më poshtë: 

a. Kur furnizimet e ngjashme janë realizuar me ente publike, operatori ekonomik duhet të paraqesë 

vërtetimin e lëshuar nga enti publik për përmbushjen me sukses të kontratës dhe faturat tatimore të 

shitjes të plotësuara sipas kërkesave të legjislacionit në fuqi dhe të deklaruara në organet tatimore, 

ku të shënohen datat, shumat dhe sasitë e mallrave të furnizuara.  

b. Kur furnizimet e ngjashme janë realizuar me subjekte private, operatori ekonomik duhet të 

paraqesë faturën përkatëse tatimore të shitjes të plotësuara sipas kërkesave të legjislacionit në fuqi 



dhe të deklaruara në organet tatimore, ku të shënohen datat, shumat dhe sasitë e mallrave të 

furnizuara.  

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, datë 

23.12.2020 “Për prokurimin publik” i ndryshuar, ku parashikohet se “Në lidhje me aftësitë teknike 

dhe profesionale, autoritetet ose entet kontraktore mund të vendosin kërkesa që garantojnë se 

operatorët ekonomikë zotërojnë burimet e nevojshme njerëzore e teknike, si dhe përvojën e nevojshme 

për të zbatuar kontratën sipas një standardi të përshtatshëm cilësie. Autoritetet ose entet kontraktore, 

në veçanti, mund të kërkojnë që operatorët ekonomikë të kenë një nivel të mjaftueshëm përvoje që 

vërtetohet nga referenca të përshtatshme nga kontratat e zbatuara në të shkuarën” nenit 55, pika 4(b) 

të VKM nr. 285, datë 19.05.2021 “Për miratimin e Rregullave të Prokurimit Publik”, të ndryshuar ku 

përcaktohet se “Për kontratat e mallrave dhe shërbimeve vlera totale e kërkuar duhet të jetë në një 

vlerë jo më të madhe se 20% të vlerës së përllogaritur të kontratës, që prokurohet dhe që është 

realizuar gjatë tri viteve të fundit, nga data e shpalljes së njoftimit të kontratës”. Me anë të këtij kriteri 

kërkohet që operatorët ekonomikë të dëshmojnë që kanë përvojën e nevojshme për të zbatuar 

kontratën, prandaj është kërkuar që furnizimet e mëparshme të ngjashme të jenë në vlerën jo më pak 

se 19 % të vlerës së fondit limit. Kjo vlerë është vendosur duke marrë parasysh përcaktimet e bëra në 

nenin 55 pika 4 gërma (b) e VKM nr. 285 dt 19.05.2021 për “Miratimin e rregullave të prokurimit 

publik” i ndryshuar, duke qënë se vlera e fondit limit është nën kufirin e ulët  monetar që zhvillohet 

procedura e hapur e thjeshtuar. Përqindja e kërkuar është konsideruar e nevojshme për të provuar 

besueshmërinë dhe provojën e operatorëve ekonomik ofertues, në ofrimin e mallrave të ngjashëm me 

objektin e prokurimit për realizimin me sukses të kontratës. 

 

2.3.2 Operatori ekonomik ofertues duhet të dëshmojë dhe të paraqesë çertifikatë (të vlefshme), si më 

poshtë si më poshtë:  

- SSH EN ISO 14001 “Sisteme të menaxhimit të mjedisit” ose ekuivalente/të barazvlefshme; 

- SSH EN ISO 9001 “Sisteme të menaxhimit të cilësisë” ose ekuivalente/të barazvlefshme; 

Certifikatat duhet të jenë lëshuar nga organe të vlerësimit të konformitetit të akredituara nga 

Drejtoria e Përgjithshme e Akreditimit ose nga organizma akreditues ndërkombëtarë të njohur nga 

Republika e Shqipërisë. Në rastin e bashkimit të operatorëve ekonomikë, secili OE duhet të paraqesë 

certifikatat ISO të mësipërme. 

Argumentimi: Ky kriter eshte vendosur në perputhje me nenin 79 te Ligjit nr.162/2020 “Për 

Prokurimin Publik” i ndryshuar, ku parashikohet se: 1. Autoriteti ose enti kontraktor për të vërtetuar 

se punët, mallrat ose shërbimet, objekt prokurimi, i plotësojnë kërkesat e cilësisë, mund t’u kërkojë 

ofertuesve të paraqesin certifikatatë lëshuara nganjë organ i vlerësimit të konformitetit, i akredituar 

nga organizmi kombëtar i akreditimit ose organizma ndërkombëtarë akreditues, të njohur nga 

Republika e Shqipërisë. Kjo dispozitë zbatohet edhe kur kërkesat teknike u referohen kualifikimeve të 

kandidatit ose të ofertuesit. Ky kriter gjen mbështetje në pikën 1 të nenit 44 të VKM nr. 285 datë 

19.05.2021 “Për Miratimin e Rregullave të Prokurimit Publik” ku përcaktohet se: 1. Autoriteti/enti 

kontraktor, për të vërtetuar se punët, mallrat ose shërbimet, objekt prokurimi, i plotësojnë kërkesat e 

cilësisë, mund t’u kërkojë ofertuesve të paraqesin certifikata të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organisma ndërkombëtarë 

akreditues, të njohur nga Republika e Shqipërisë, vetëm nëse ato janë të argumentuara dhe të lidhura 

ngushtësisht dhe nëmënyrë të drejtpërdrejtë me objektin e prokurimit.  



Certifikata SSH EN ISO 9001 kërkohet me qëllim garantimin se operatori ekonomik ka të 

implementuar një sistem të menaxhimit të cilësisë, i cili siguron procese të standardizuara për 

kontrollin e cilësisë, menaxhimin e furnizimeve, kontrollin e produkteve dhe trajtimin e 

mospërputhjeve. Kjo është e rëndësishme për këtë procedurë, pasi materialet dekorative duhet të 

përmbushin kërkesat dhe karakteristikat teknike të përcaktuara në dokumentet e prokurimit, si dhe të 

jenë të përshtatshme për përdorimin për të cilin kërkohen. 

Kërkesa për SSH EN ISO 14001 argumentohet nga nevoja për të garantuar që operatori ekonomik, 

në ushtrimin e aktivitetit të tij dhe gjatë procesit të furnizimit, të ketë një sistem të menaxhimit të 

aspekteve mjedisore dhe të jetë i orientuar drejt reduktimit dhe kontrollit të ndikimeve negative në 

mjedis. Kjo merr rëndësi të veçantë për materialet dekorative, duke pasur parasysh përdorimin e tyre 

në ambiente publike, mundësinë e krijimit të mbetjeve pas përfundimit të aktiviteteve dhe nevojën 

për një qasje të përgjegjshme ndaj përdorimit, menaxhimit dhe trajtimit të materialeve. 

Kërkesa për këto certifikata nuk synon të kufizojë konkurrencën, por të sigurojë që operatori 

ekonomik të ketë kapacitetet dhe procedurat e nevojshme për të garantuar cilësinë, qëndrueshmërinë 

dhe menaxhimin e përgjegjshëm mjedisor në lidhje me furnizimet objekt të kontratës. 

Për të respektuar parimin e konkurrencës dhe trajtimit të barabartë të operatorëve ekonomikë, 

certifikatat kërkohen ose ekuivalente/të barasvlefshme, duke mundësuar pjesëmarrjen e operatorëve 

ekonomikë që disponojnë standarde ose certifikime të tjera të barasvlershme, të cilat dëshmojnë 

përmbushjen e të njëjtit qëllim dhe nivel kërkesash. 

Kërkesa që certifikatat të jenë lëshuar nga organe të vlerësimit të konformitetit të akredituara nga 

Drejtoria e Përgjithshme e Akreditimit ose nga organizma akreditues ndërkombëtarë të njohur nga 

Republika e Shqipërisë, synon të garantojë besueshmërinë dhe vlefshmërinë e dokumenteve të 

paraqitura dhe të sigurojë që certifikimi të jetë kryer nga një subjekt kompetent dhe i akredituar për 

aktivitetin përkatës të certifikimit. 

Në rastin e bashkimit të operatorëve ekonomikë, kërkesa që secili operator ekonomik të paraqesë 

certifikatat e mësipërme argumentohet nga fakti se secili anëtar i bashkimit do të jetë pjesë e realizimit 

të kontratës dhe duhet të përmbushë, për pjesën e aktivitetit që do të marrë përsipër, kërkesat e 

përcaktuara nga Autoriteti Kontraktor lidhur me menaxhimin e cilësisë dhe atë mjedisor. 

Në këtë mënyrë, Autoriteti Kontraktor synon të sigurojë që të gjithë operatorët ekonomikë që do të 

angazhohen në realizimin e kontratës të operojnë sipas standardeve të përcaktuara të cilësisë dhe 

menaxhimit mjedisor, duke ulur riskun e furnizimit me produkte që nuk përmbushin specifikimet 

teknike dhe duke garantuar një nivel të njëjtë standardesh gjatë gjithë procesit të realizimit të 

kontratës. Për sa më sipër, kërkesa për paraqitjen e certifikatave SSH EN ISO 9001:2015 dhe SSH 

EN ISO 14001:2015, ose ekuivalente/të barasvlefshme, është e lidhur me objektin e prokurimit dhe 

me nevojën e Autoritetit Kontraktor për të garantuar cilësinë e furnizimeve, menaxhimin e kontrolluar 

të proceseve të furnizimit dhe respektimin e kërkesave të menaxhimit mjedisor. Ky kriter synon në 

mënyrë të drejtpërdrejtë uljen e riskut të realizimit jo në përputhje me kërkesat teknike, garantimin e 

cilësisë së materialeve dhe sigurimin e një procesi furnizimi të kontrolluar dhe të qëndrueshëm, pa 

vendosur kërkesa të panevojshme apo të palidhura me objektin e kontratës. 

 

2.3.3 Operatori ekonomik duhet të vetëdeklarojë origjinën e mallit dhe kompaninë prodhuese. 

Argumentim: Kërkesa e mësipërme është përcaktuar bazuar në nenin 77 pika 4, të ligjit nr. 162, datë 

23.12.2020 “Për prokurimin publik” të ndryshuar  ku përcaktohet se: “4. Në lidhje me aftësitë teknike 

dhe profesionale, autoritetet ose entet kontraktore mund të vendosin kërkesa që garantojnë se 



operatorët ekonomikë zotërojnë burimet e nevojshme njerëzore e teknike, si dhe përvojën e nevojshme 

për të zbatuar kontratën sipas një standardi të përshtatshëm cilësie. Autoritetet ose entet kontraktore, 

në veçanti, mund të kërkojnë që operatorët ekonomikë të kenë një nivel të mjaftueshëm përvoje që 

vërtetohet nga referenca të përshtatshme nga kontratat e zbatuara në të shkuarën. Aftësia 

profesionale e operatorëve ekonomikë për të ofruar shërbimin, punën, mallin vlerësohet në lidhje me 

aftësitë organizative, reputacionin dhe besueshmërinë, përvojën e duhur, si dhe personelin e 

nevojshëm për të zbatuar kontratën, siç është përshkruar nga autoriteti ose enti kontraktor në 

njoftimin e objektit të kontratës.” dhe pika 8 e nenit 40, të VKM nr. 285, datë 19.05.2021, “Për 

miratimin e Rregullave të Prokurimit Publik”, të ndryshuar, ku përcaktohet se: “8. Autoriteti/enti 

kontraktor, përveç kërkesave të parashikuara në këtë nen, mund të përcaktojë kritere të tjera të 

veçanta, në varësi të objektit që prokurohet, të cilat i vlerëson të nevojshme për ekzekutimin me sukses 

të kontratës.”.  

Kërkesa që operatori ekonomik të vetëdeklarojë origjinën e mallit dhe kompaninë prodhuese është 

përcaktuar me qëllim garantimin e cilësisë, gjurmueshmërisë dhe përputhshmërisë së materialeve 

dekorative që do të furnizohen me specifikimet teknike të përcaktuara nga Autoriteti Kontraktor. 

Objekti i prokurimit “Blerje materiale dekori për festa” përfshin furnizimin me materiale të ndryshme 

dekorative, të cilat do të përdoren në ambiente dhe hapësira publike gjatë organizimit të festave, 

aktiviteteve kulturore, artistike, tradicionale dhe aktiviteteve të tjera të Bashkisë Himarë. Për këtë 

arsye, është e nevojshme që Autoriteti Kontraktor të ketë informacion të qartë dhe të verifikueshëm 

mbi burimin dhe prodhuesin e materialeve që do të furnizohen. 

Deklarimi i origjinës së mallit dhe identifikimi i kompanisë prodhuese i mundëson Autoritetit 

Kontraktor të ketë një pasqyrë të qartë mbi burimin e produkteve dhe të verifikojë, kur është e 

nevojshme, karakteristikat, standardet e prodhimit, dokumentacionin teknik dhe përputhshmërinë e 

tyre me kërkesat e përcaktuara në specifikimet teknike. 

Kjo kërkesë merr rëndësi edhe për faktin se materialet dekorative mund të jenë të llojeve, materialeve 

dhe karakteristikave të ndryshme dhe do të përdoren në hapësira publike, ku është e nevojshme të 

sigurohet që produktet e furnizuara të jenë të përshtatshme për përdorimin e parashikuar dhe të 

përmbushin kërkesat e cilësisë dhe sigurisë të përcaktuara në dokumentet e tenderit. 

Vetëdeklarimi i origjinës dhe kompanisë prodhuese krijon gjithashtu mundësinë e gjurmueshmërisë 

së produkteve, duke i dhënë Autoritetit Kontraktor mundësinë për të identifikuar burimin e 

materialeve dhe për të kryer kontrollet përkatëse gjatë fazës së furnizimit dhe marrjes në dorëzim të 

mallrave. 

Gjithashtu, kjo kërkesë kontribuon në shmangien e furnizimit me materiale të paidentifikuara, me 

origjinë të pasaktësuar ose që nuk mund të verifikohen, duke rritur transparencën dhe 

përgjegjshmërinë e operatorit ekonomik në lidhje me mallrat që propozon të furnizojë. 

Kërkesa nuk synon të favorizojë një prodhues, markë apo origjinë të caktuar dhe nuk kufizon 

operatorët ekonomikë në përzgjedhjen e burimit të mallrave, por kërkon vetëm identifikimin e 

origjinës dhe të prodhuesit të produkteve të ofruara, me qëllim që Autoriteti Kontraktor të jetë në 

gjendje të verifikojë përputhshmërinë e tyre me kërkesat e prokurimit. 

 

2.3.4 Operatori ekonomik, në ditën dhe orën e hapjes së ofertave duhet të paraqesë mostër të artikullit 

nr. 6, 7, 14, 19, 20, 21 dhe 22 të cilat duhet të jetë në përputhje me specifikimet teknike të përcaktuara 

në shtojcën “Specifikimet Teknike” të DST-së. Mostrat do të paraqiten pranë Autoritetit Kontraktor: 



Ndërmarrja e Shërbimeve Publike Himarë në datën dhe orën e hapjes se tenderit, me adresë: Eko 

Muzeu, Himarë fshat, Himarë.  

Argumentimi: Ky kriter është vendosur në përputhje me nenit 77 pika 1 të Ligjit Nr. 162, datë 

23.12.2020 “Për prokurimin publik” të ndryshuar ku përcaktohet se: “1. Autoritetet ose entet 

kontraktore përcaktojnë kërkesat për kualifikim për operatorët ekonomikë bazuar në: a) 

përshtatshmërinë për të kryer veprimtarinë profesionale; b) gjendjen ekonomike dhe financiare; c) 

aftësinë teknike dhe profesionale. Kërkesat kufizohen vetëm në ato që janë të përshtatshme për të 

garantuar që një kandidat ose ofertues të ketë kapacitetet juridike, financiare dhe aftësitë teknike e 

profesionale për të zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës.” dhe pikën 6/a, të nenit 40, të VKM Nr. 285, datë 19.05.2021 

“Për miratimin e rregullave të prokurimit publik” të ndryshuar, ku përcaktohet se: “6. Autoriteti/enti 

kontraktor mund t’u kërkojë operatorëve ekonomikë të dorëzojnë dëshmi, që tregojnë se ata i 

plotësojnë kërkesat minimale, të përcaktuara në dokumentet e tenderit, si: a) mostra të mallit, kur e 

gjykon se kjo ka rëndësi për vlerësimin e ofertës teknike. Nё kёtё rast, autoriteti/enti kontraktor duhet 

tё argumentojё kёrkesёn pёr mostrat. Mostrat duhet të trajtohen si informacion konfidencial tregtar 

dhe duhet të jenë në kontroll të autoritetit/entit kontraktor. Nё rastin e procedurave tё zhvilluara me 

mjete elektronike, autoriteti ose enti kontraktor pёrcakton qartё procedurёn pёr dorёzimin e 

mostrave, duke garantuar aksesin e çdo operatori tё interesuar si dhe konfidencialitetin pёr 

pjesёmarrjen nё proces. Mostrat i kthehen ofertuesit, me kërkesën e tij, brenda 30 (tridhjetë) ditëve, 

pas nënshkrimit të kontratës ose marrëveshjes kuadër, me kusht që kontrata në fjalë ose marrëveshja 

kuadër të mos jetë objekt i shqyrtimit administrativ apo gjyqësor. Në rastin kur procedura e 

prokurimit anulohet, mostrat i kthehen ofertuesit, me kërkesën e tij, brenda 30 (tridhjetë) ditëve nga 

data e marrjes së vendimit përfundimtar të anulimit;”. 

Kërkesa për paraqitjen e mostrave për artikujt e përcaktuar më sipër është vendosur me qëllim që 

Autoriteti Kontraktor të mund të verifikojë në mënyrë të drejtpërdrejtë dhe objektive përputhshmërinë 

e produkteve të ofruara me karakteristikat dhe kërkesat teknike të përcaktuara në dokumentet e 

tenderit. 

Duke qenë se artikujt objekt i mostrave janë produkte dekorative dhe ndriçuese LED, për të cilat 

karakteristikat fizike, estetike dhe funksionale kanë rëndësi të veçantë për përmbushjen e qëllimit të 

prokurimit, paraqitja e një ekzemplari fizik krijon mundësinë e verifikimit konkret të produktit të 

ofruar. 

1. Artikulli nr. 6 – Varg dritash LED dekorative – ngjyrë jeshile 

Kërkesa për paraqitjen e mostrës së këtij artikulli justifikohet nga nevoja për të verifikuar konkretisht 

ngjyrën e ndriçimit, pamjen fizike të vargut dekorativ, cilësinë e elementëve ndriçues, konfigurimin 

dhe karakteristikat e përgjithshme të produktit, në përputhje me specifikimet teknike. Verifikimi 

nëpërmjet mostrës është i nevojshëm pasi ngjyra dhe efekti i ndriçimit janë elementë që ndikojnë 

drejtpërdrejt në rezultatin dekorativ të kërkuar. Mostra i mundëson Autoritetit Kontraktor të 

konstatojë në mënyrë fizike nëse produkti i ofruar përputhet me kërkesat e përcaktuara dhe nëse është 

i përshtatshëm për përdorim në dekorimin e hapësirave publike. 

2. Artikulli nr. 7 – Varg dritash LED dekorative – ngjyrë blu 

Paraqitja e mostrës së këtij artikulli kërkohet për të verifikuar ngjyrën e ndriçimit, karakteristikat 

vizuale, strukturën e vargut të dritave dhe cilësinë e elementëve ndriçues, sipas kërkesave të 

specifikimeve teknike. Duke qenë se ky artikull do të përdoret për qëllime dekorative, përputhshmëria 

e ngjyrës dhe pamjes së produktit është e rëndësishme për realizimin e dekorimeve të parashikuara. 



Mostra siguron mundësinë e një verifikimi konkret të produktit dhe shmang furnizimin me artikuj që, 

pavarësisht përshkrimit të tyre në ofertë, mund të mos përputhen fizikisht me kërkesat e Autoritetit 

Kontraktor. 

3. Artikulli nr. 14 – Perde ndriçuese LED dekorative – format i ngushtë 3 x 0.6 

Kërkesa për mostër për këtë artikull lidhet veçanërisht me nevojën për të verifikuar përmasat, formën, 

konfigurimin e perdeve ndriçuese, shpërndarjen e elementëve LED dhe pamjen e përgjithshme të 

produktit. Përmasat e përcaktuara 3 x 0.6 m janë pjesë e rëndësishme e kërkesës teknike, pasi ndikojnë 

në mënyrën e vendosjes dhe përdorimit të produktit në hapësirat që do të dekorohen. Paraqitja e 

mostrës mundëson verifikimin fizik të përmasave dhe të konfigurimit të produktit, duke garantuar që 

artikulli i ofruar është i përshtatshëm për përdorimin e parashikuar. 

4. Artikulli nr. 19 – Panel dekorativ Neon LED – pemë festive 

Paraqitja e mostrës për panelin dekorativ Neon LED kërkohet për të verifikuar formën dhe dizajnin e 

pemës festive, strukturën e panelit, elementët ndriçues, pamjen estetike dhe karakteristikat fizike të 

produktit. Për këtë artikull, pamja dhe forma dekorative janë elementë thelbësorë, pasi produkti 

përdoret si element i drejtpërdrejtë dekorativ në ambiente publike. Një përshkrim verbal ose 

dokumentacion fotografik nuk siguron në çdo rast mundësinë e verifikimit të plotë të produktit 

konkret. Për këtë arsye, mostra fizike është e nevojshme për të konstatuar përputhshmërinë e produktit 

me kërkesat e përcaktuara në specifikimet teknike. 

5. Artikulli nr. 20 – Varg LED dekorativ në bobinë me difuzor kristali – ngjyrë rozë 

Kërkesa për paraqitjen e mostrës së këtij artikulli justifikohet nga nevoja për të verifikuar konkretisht 

tipin e produktit në bobinë, praninë dhe karakteristikat e difuzorit të kristalit, ngjyrën rozë të ndriçimit, 

pamjen dhe cilësinë e elementëve dekorativë dhe ndriçues. Difuzori i kristalit përbën një 

karakteristikë të rëndësishme të produktit, pasi ndikon në mënyrën e shpërndarjes dhe paraqitjes së 

dritës dhe në efektin dekorativ. Për këtë arsye, mostra fizike i jep mundësi Autoritetit Kontraktor të 

kontrollojë në mënyrë të drejtpërdrejtë përputhshmërinë e produktit me kërkesat teknike dhe estetike 

të përcaktuara. 

6. Artikulli nr. 21 – Perde dekorative LED me topa kristali RGB 

Paraqitja e mostrës së këtij artikulli kërkohet për të verifikuar strukturën e perdes dekorative, praninë 

dhe formën e topave të kristalit, karakteristikat vizuale, elementët LED dhe funksionin RGB të 

ndriçimit. Këto karakteristika kanë rëndësi të veçantë për këtë produkt, pasi ai nuk shërben vetëm si 

element ndriçues, por edhe si element dekorativ. Mostra fizike mundëson vlerësimin konkret të 

pamjes, strukturës dhe efektit ndriçues të produktit, duke siguruar që ai përputhet me kërkesat e 

përcaktuara në specifikimet teknike dhe me qëllimin e përdorimit në dekorimin e hapësirave publike. 

7. Artikulli nr. 22 – Varg ndriçues LED Multicolor/RGB me kabllo transparente 

Kërkesa për paraqitjen e mostrës së këtij artikulli lidhet me nevojën për të verifikuar funksionin 

Multicolor/RGB, karakteristikat e ndriçimit, pamjen e elementëve LED dhe tipin e kabllos 

transparente, sipas kërkesave teknike. 

Për këtë artikull, funksioni RGB/Multicolor është një karakteristikë funksionale që ndikon 

drejtpërdrejt në përdorimin dekorativ të produktit, ndërsa kablloja transparente lidhet me pamjen 

estetike të instalimit. Mostra mundëson kontrollin fizik të këtyre karakteristikave dhe verifikimin e 

përshtatshmërisë së produktit për përdorimin e synuar. 

Në tërësi, kërkesa për paraqitjen e mostrave për artikujt nr. 6, 7, 14, 19, 20, 21 dhe 22 është vendosur 

për të garantuar që produktet e propozuara nga operatorët ekonomikë të jenë realisht në përputhje me 

kërkesat e përcaktuara në shtojcën “Specifikimet Teknike” të DST-së. Mostrat krijojnë mundësinë 



për verifikimin konkret të karakteristikave fizike, estetike dhe funksionale të produkteve, të cilat për 

disa prej këtyre artikujve nuk mund të vlerësohen në mënyrë të plotë vetëm nëpërmjet përshkrimit të 

ofertës. 

Kërkesa është e lidhur drejtpërdrejt me objektin e prokurimit “Blerje materiale dekori për festa”, pasi 

artikujt do të përdoren për dekorimin dhe ndriçimin e ambienteve dhe hapësirave publike gjatë 

aktiviteteve dhe festave të organizuara nga Bashkia Himarë. Paraqitja e mostrave synon gjithashtu të 

sigurojë transparencë, objektivitet dhe siguri në procesin e verifikimit të ofertave, duke i mundësuar 

Autoritetit Kontraktor të kontrollojë produktin konkret të ofruar dhe të shmangë riskun e furnizimit 

me artikuj që nuk përputhen me kërkesat teknike të përcaktuara në DST. 

 

Argumentimi i specifikimeve teknike: 

Specifikimet teknike për objektin e prokurimit “Blerje materiale dekori për festa” janë përcaktuar 

duke marrë në konsideratë nevojat e Autoritetit Kontraktor për realizimin e dekorimeve festive në 

ambiente publike, hapësira urbane, fasada, pemë dhe struktura dekorative të Bashkisë Himarë. 

Përcaktimi i karakteristikave teknike është bërë me qëllim garantimin e cilësisë, qëndrueshmërisë, 

sigurisë, funksionalitetit, përshtatshmërisë për përdorim në ambiente të jashtme dhe efektit dekorativ 

të materialeve që do të furnizohen. 

1. Pemë dekorative – lartësi e madhe 

Kërkesa për një pemë dekorative me lartësi minimale 9 m dhe diametër minimal 4.8 m lidhet me 

nevojën për krijimin e një elementi dekorativ kryesor dhe me përmasa të konsiderueshme, i cili do të 

vendoset në hapësira publike dhe do të shërbejë si pikë qendrore e dekorimit festiv. Përcaktimi i 

lartësisë dhe diametrit minimal siguron që pema të ketë përmasa të përshtatshme për hapësirat publike 

dhe të jetë vizualisht e dallueshme. Përdorimi i strukturës metalike me profile 30×30 mm dhe trashësi 

muri 2 mm synon të sigurojë qëndrueshmërinë mekanike të konstruksionit dhe aftësinë e tij për të 

mbajtur veshjen dekorative dhe sistemin e ndriçimit. Kërkesa për mbrojtje ndaj korrozionit është e 

nevojshme për shkak të instalimit në ambiente të jashtme, ku struktura do të ekspozohet ndaj 

lagështirës, reshjeve dhe faktorëve të tjerë atmosferikë. Degët artificiale jeshile janë përcaktuar për të 

krijuar pamjen e një peme festive natyrale, ndërsa sasia e tyre lidhet me nevojën për të siguruar 

densitetin dhe pamjen dekorative të kërkuar. Ndriçimi LED me mbrojtje minimale IP65 është kërkuar 

për të garantuar përshtatshmërinë e sistemit ndriçues për ambiente të jashtme dhe mbrojtjen nga 

depërtimi i pluhurit dhe ujit. 

2. Pemë dekorative – lartësi mesatare 

Pema dekorative me lartësi minimale 6 m dhe diametër minimal 3.2 m parashikohet për ambiente ku 

kërkohet një element dekorativ me përmasa më të moderuara, duke mundësuar dekorimin e disa 

hapësirave të ndryshme të qytetit. Struktura metalike me profile 30×30 mm, me trashësi 2 mm, është 

përcaktuar për të siguruar qëndrueshmëri dhe rezistencë gjatë instalimit dhe përdorimit në ambiente 

të jashtme. Mbrojtja kundër korrozionit është e nevojshme për rritjen e jetëgjatësisë së konstruksionit. 

Degët artificiale jeshile sigurojnë pamjen festive dhe mbulimin dekorativ të strukturës, ndërsa 

dendësia përcaktohet në varësi të konfigurimit përfundimtar. Ndriçimi LED me IP65 siguron 

përdorim të përshtatshëm në kushte atmosferike të jashtme dhe mundëson realizimin e efektit 

ndriçues festiv. 

3. Degë artificiale dekorative jeshile 

Degët artificiale janë të nevojshme për veshjen dhe dekorimin e strukturave të pemëve festive, duke 

krijuar një pamje të plotë dhe uniforme. Përcaktimi i gjatësisë minimale 2.7 m siguron që degët të 



kenë përmasa të përshtatshme për mbulimin e strukturave të mëdha dhe redukton nevojën për 

përdorim të një numri të panevojshëm elementësh. Kërkesa për material të përshtatshëm për përdorim 

të jashtëm dhe rezistencë ndaj lagështirës, rrezatimit UV dhe ndryshimeve të temperaturës lidhet me 

ekspozimin e vazhdueshëm ndaj kushteve atmosferike. Fleksibiliteti i degëve është i nevojshëm për 

mundësimin e fiksimit të tyre në strukturën metalike dhe për përshtatjen me formën e pemës. 

4. Fasheta plastike për fiksim 

Fashetat përdoren për fiksimin e degëve, kabllove dhe elementeve dekorative në konstruksionet 

metalike. Gjatësia minimale 300 mm dhe gjerësia minimale 4 mm janë përcaktuar për të siguruar 

kapacitet të mjaftueshëm fiksimi dhe qëndrueshmëri gjatë montimit. Rezistenca ndaj lagështirës dhe 

rrezatimit UV është e nevojshme pasi fashetat do të përdoren në ambiente të jashtme. Paketimi me 

minimum 100 copë/pako është përcaktuar për të siguruar një sasi praktike për procesin e montimit 

dhe fiksimit të elementeve dekorative. 

5. Varg dritash LED dekorative për ambiente të jashtme 

Vargjet LED me gjatësi minimale 10 m dhe minimum 100 LED janë të nevojshme për ndriçimin e 

pemëve, strukturave dhe ambienteve të dekoruara. Dendësia minimale e LED-ve siguron një ndriçim 

më të njëtrajtshëm dhe efekt dekorativ të përshtatshëm. Kordoni i gomuar dhe mbrojtja IP65 janë 

përcaktuar për të garantuar funksionimin në ambiente të jashtme dhe rezistencën ndaj kushteve 

atmosferike. Efekti blic/flash, së bashku me dritën e bardhë të ngrohtë dhe blicin e bardhë, është 

kërkuar për krijimin e efektit festiv dhe dinamik të ndriçimit. 

6. Varg dritash LED dekorative – ngjyrë jeshile 

Përcaktimi i gjatësisë minimale 10 m dhe minimum 100 LED siguron mbulim të përshtatshëm të 

sipërfaqeve dhe strukturave që do të dekorohen. Ngjyra jeshile është përcaktuar për të krijuar 

kombinime dekorative me pemët festive dhe elementet e tjera të dekorimit. Kablloja e zezë prej gome 

dhe seksioni minimal 2×1.0 mm², tipi H05RN-F, synojnë të sigurojnë përshtatshmëri për përdorim të 

jashtëm dhe qëndrueshmëri të përshtatshme të kabllos. Spina dhe konektori me mbrojtje IP65, si dhe 

mundësia e lidhjes në seri, janë të nevojshme për instalime dekorative ku kërkohet lidhja e disa 

vargjeve dhe mbrojtja e pikave të lidhjes nga kushtet atmosferike. 

7. Varg dritash LED dekorative – ngjyrë blu 

Kërkesat teknike janë përcaktuar në mënyrë të ngjashme me artikullin nr. 6, duke siguruar gjatësi dhe 

densitet të përshtatshëm të ndriçimit. Ngjyra blu kërkohet për të krijuar varietet dhe kombinim 

kromatik në dekorimet festive të ambienteve publike. Kablloja prej gome, seksioni 2×1.0 mm², 

mbrojtja IP65, spina dhe konektori i papërshkueshëm nga uji sigurojnë përshtatshmërinë e produktit 

për përdorim të jashtëm dhe mundësinë e realizimit të instalimeve të sigurta. 

8. Shirit LED i gomuar – dy rreshta LED 

Shiriti LED me dy rreshta është i nevojshëm për realizimin e ndriçimit të vazhdueshëm dhe dekorimit 

të strukturave me forma të ndryshme 2D dhe 3D. Konfigurimi me dy rreshta LED siguron një efekt 

ndriçues më të plotë. Materiali silikon/gomë rezistent ndaj ujit dhe përshtatshmëria për ambiente të 

jashtme janë të nevojshme për mbrojtjen e sistemit ndriçues. Mundësia e prerjes në intervale të 

përcaktuara nga prodhuesi dhe fleksibiliteti i shiritit janë të rëndësishme për përshtatjen e tij me 

konturet dhe format e ndryshme dekorative. 

9. Shirit LED i gomuar – një rresht LED 

Ky artikull nevojitet për rastet kur kërkohet ndriçim linear dhe më i përqendruar në struktura ose 

elemente dekorative. Konfigurimi me një rresht LED mundëson përdorim fleksibël në forma dhe 

sipërfaqe ku nuk është e nevojshme një ndriçim me dy rreshta. Materiali mbrojtës silikon/gomë, 



fleksibiliteti dhe përshtatshmëria për përdorim të jashtëm sigurojnë që produkti të mund të përdoret 

në dekorime festive të ekspozuara ndaj kushteve atmosferike. 

10. Perde ndriçuese LED dekorative – format i madh 

Përmasat minimale 3×3 m dhe minimum 300 LED janë përcaktuar për mbulimin e sipërfaqeve të 

mëdha, si fasada, pemë dhe struktura urbane.Numri i lartë i LED-ve siguron një shpërndarje të 

përshtatshme të dritës dhe një efekt dekorativ më të plotë. Efekti blic/flash dhe drita e bardhë e ngrohtë 

synojnë krijimin e atmosferës festive. Mbrojtja IP65 dhe kablloja e gomuar sigurojnë përdorim të 

përshtatshëm në ambiente të jashtme. 

11. Perde ndriçuese LED dekorative – format mesatar 3×1 m 

Ky artikull është parashikuar për dekorimin e sipërfaqeve me përmasa mesatare, ku përdorimi i 

perdeve të mëdha do të ishte joefikas. Përmasat 3×1 m dhe minimumi 150 LED sigurojnë mbulim 

dhe densitet të përshtatshëm ndriçimi. Efekti blic/flash, ngjyra e bardhë e ngrohtë dhe mbrojtja IP65 

e bëjnë produktin të përshtatshëm për dekorime festive në ambiente të jashtme. 

12. Perde ndriçuese LED dekorative – format 6×1 m 

Përmasa minimale 6×1 m është përcaktuar për dekorimin e sipërfaqeve më të gjata horizontale, 

fasadave, strukturave dhe elementeve urbane. Minimumi 200 LED siguron densitet të mjaftueshëm 

ndriçimi përgjatë gjithë gjatësisë. Kablloja e gomuar dhe mbrojtja IP65 janë të nevojshme për 

përdorim në ambiente të jashtme, ndërsa efekti blic/flash dhe drita e bardhë e ngrohtë sigurojnë 

efektin dekorativ të kërkuar. 

13. Varg dritash LED dekorative – gjatësi e madhe 

Gjatësia minimale 50 m dhe minimum 1,000 LED është përcaktuar për nevoja dekorimi në hapësira 

të mëdha, struktura urbane, fasada dhe zona që kërkojnë shtrirje të gjatë të ndriçimit. Numri i LED-

ve siguron densitet të mjaftueshëm për të shmangur ndërprerjet e dukshme në ndriçim. 

Mbrojtja IP65 dhe kablloja e gomuar janë të nevojshme për funksionim në ambiente të jashtme. 

14. Perde ndriçuese LED dekorative – format i ngushtë 

Përmasat minimale 3 m horizontalisht dhe zgjatimet vertikale 0.6 m janë përcaktuar për dekorimin e 

hapësirave të ngushta, elementeve arkitektonike, pemëve dhe strukturave ku kërkohet ndriçim linear 

me zgjatime vertikale. Minimumi 100 LED siguron densitet të përshtatshëm ndriçimi. Efekti 

blic/flash dhe White Flash krijojnë një efekt festiv dhe vizualisht të dallueshëm. Kablloja e gomës, 

rezistenca ndaj UV dhe lagështirës, si dhe mbrojtja IP65 janë të nevojshme për përdorim të jashtëm. 

Mundësia e lidhjes serike është kërkuar për të mundësuar zgjerimin e instalimit dhe krijimin e 

konfigurimeve më të mëdha dekorative. 

15. Varg ndriçimi me llampa kristali 

Ky artikull është parashikuar për të krijuar një efekt dekorativ të veçantë nëpërmjet difuzorëve në 

formë kristali. Gjatësia minimale 40 m dhe minimumi 720 LED sigurojnë mbulim të konsiderueshëm 

dhe densitet të përshtatshëm ndriçimi. Elementët transparentë në formë kristali rrisin efektin vizual të 

dritës, ndërsa efekti blic/flash dhe drita e bardhë e ngrohtë kontribuojnë në krijimin e atmosferës 

festive. Mbrojtja IP65 dhe kablloja e gomuar sigurojnë përdorim të përshtatshëm në ambiente të 

jashtme. 

16. Perde LED me blic intensiv – format i madh 

Përmasat minimale 3×3 m dhe minimum 330 LED janë përcaktuar për dekorimin e sipërfaqeve të 

mëdha. Efekti blic intensiv synon të krijojë një efekt ndriçues më të theksuar, veçanërisht në fasada 

dhe struktura urbane. Mbrojtja IP65 dhe kablloja e gomuar sigurojnë rezistencë ndaj kushteve 

atmosferike dhe përshtatshmëri për përdorim të jashtëm. 



17. Perde LED me blic intensiv – format mesatar 

Përmasat 3×1 m dhe minimum 120 LED janë përcaktuar për dekorime të sipërfaqeve me përmasa 

mesatare. Efekti blic intensiv siguron një karakteristikë të dallueshme të ndriçimit festiv, ndërsa 

mbrojtja IP65 dhe kablloja e gomuar mundësojnë përdorimin në ambiente të jashtme. 

18. Perde LED me blic intensiv – gjatësi e madhe 

Përmasa 6×1 m dhe minimum 160 LED është përcaktuar për dekorimin e sipërfaqeve më të gjata dhe 

strukturave urbane. Kombinimi i gjatësisë së madhe me efektin blic intensiv siguron mbulim të 

konsiderueshëm dhe efekt dekorativ të dukshëm. Mbrojtja IP65 dhe kablloja e gomuar janë të 

nevojshme për funksionim të sigurt dhe të qëndrueshëm në ambiente të jashtme. 

19. Panel dekorativ Neon LED – pemë festive 

Ky artikull është përcaktuar si element dekorativ ndriçues në formën e një peme festive, i cili mund 

të përdoret si element individual ose pjesë e një kompozimi dekorativ. Forma rrethore me pemë bredhi 

në qendër dhe diametri minimal 30 cm sigurojnë një paraqitje të dallueshme dekorative. Përdorimi i 

pllakës akrilike/plexiglass transparente me trashësi 2–3 mm synon të sigurojë një bazë të 

përshtatshme dhe të lehtë për elementin ndriçues. Kablloja transparente dhe mundësia e varjes 

nëpërmjet vrimës/grepit në pjesën e sipërme mundësojnë integrimin e panelit në ambiente dhe 

struktura të ndryshme festive. 

20. Varg LED dekorativ në bobinë me difuzor kristali 

Gjatësia minimale 100 m dhe minimum 1,000 LED është përcaktuar për nevoja të dekorimit të 

sipërfaqeve dhe strukturave me shtrirje të konsiderueshme. Difuzori kristal transparent krijon një 

efekt të veçantë të shpërndarjes së dritës dhe rrit karakterin dekorativ të vargut. Ngjyra 

vjollcë/lejla/rozë është parashikuar për të krijuar kombinime të ndryshme kromatike në dekorimet 

festive. Kontrolleri me programe të ndryshme ndriçimi mundëson ndryshimin e efekteve sipas 

nevojave të dekorimit, ndërsa lidhja fundore në seri mundëson zgjerimin e instalimit. Bobina me 

mbështjellëse dhe dorezë është kërkuar për të lehtësuar ruajtjen, transportin dhe përdorimin e vargut 

me gjatësi të madhe. 

21. Perde dekorative LED me topa kristali RGB 

Ky artikull është parashikuar për të realizuar dekorime me efekt të kombinuar ndriçues dhe dekorativ, 

nëpërmjet topave të kristalit transparent dhe ndriçimit RGB/Multicolor. Përmasat minimale 3×0.6 m 

janë të përshtatshme për dekorimin e hapësirave me përmasa të kufizuara. Topat transparentë me 

efekt flluskash krijojnë një efekt vizual dekorativ, ndërsa ndriçimi RGB mundëson ndryshimin e 

ngjyrave dhe krijimin e konfigurimeve të ndryshme festive. Mundësia e lidhjes në seri lejon zgjerimin 

e sipërfaqes së dekoruar, ndërsa materiali PVC transparent dhe rezistenca ndaj UV mundësojnë 

përdorim të përshtatshëm në ambiente të jashtme. 

22. Varg ndriçues LED Multicolor/RGB me kabllo transparente 

Ky artikull është i nevojshëm për realizimin e dekorimeve shumëngjyrëshe, duke mundësuar 

përdorimin e disa ngjyrave në të njëjtin varg. Gjatësia minimale 10 m dhe minimumi 100 LED 

sigurojnë densitet të përshtatshëm të ndriçimit. Kablloja transparente/e bardhë është përcaktuar për të 

reduktuar ndikimin vizual të kabllos në dekorim dhe për të ruajtur një pamje më të pastër estetike. 

Mundësia e lidhjes në seri është e nevojshme për krijimin e instalimeve me gjatësi më të mëdha. 

Mbrojtja IP65 dhe rezistenca ndaj shiut, borës dhe rrezatimit UV sigurojnë përshtatshmërinë e 

produktit për përdorim në ambiente të jashtme. 



23. Topa dekorues festivë 

Topat dekorues me diametër 12–15 cm janë përcaktuar për dekorimin e pemëve festive dhe 

strukturave dekorative. Përmasat e përcaktuara sigurojnë që elementët të jenë të dukshëm në distancë 

dhe të krijojnë një efekt dekorativ të balancuar. Ngjyra ari/gold është përzgjedhur për karakterin festiv 

dhe mundësinë e kombinimit me elemente të tjera dekorative dhe ndriçuese. Rezistenca ndaj kushteve 

atmosferike është e nevojshme për përdorim në ambiente të jashtme. 

24. Fjongo dekoruese për pemë festive – 60×100 cm 

Fjongoja dekorative është e nevojshme për të plotësuar dekorimin e pemëve festive dhe për të krijuar 

elemente dekorative me përmasa të dukshme. Përmasat minimale 60 cm gjatësi dhe 100 cm gjerësi 

janë përcaktuar për të siguruar që fjongoja të jetë e dallueshme dhe proporcionale me pemët 

dekorative me përmasa të mëdha. Materiali duhet të jetë rezistent dhe i përshtatshëm për përdorim 

festiv dhe fiksim në degët e pemës. 

25. Fjongo dekoruese për pemë festive – 80×120 cm 

Ky artikull plotëson nevojat për dekorimin e pemëve me përmasa më të mëdha dhe krijimin e 

elementeve dekorative më të theksuara. Përmasat minimale 80 cm gjatësi dhe 120 cm gjerësi 

sigurojnë një element dekorativ të dukshëm dhe proporcional me strukturat e mëdha. Materiali 

rezistent dhe mundësia e fiksimit të sigurt në degë janë të nevojshme për qëndrueshmërinë e dekorimit 

gjatë përdorimit. 

26. Kristale dëbore – figura dekorative 2D me LED 

Figurat në formë kristali dëbore janë të nevojshme për krijimin e dekorimeve tematike festive në 

hapësirat urbane. Përmasa minimale 1×1 m siguron që figura të jetë e dallueshme dhe të ketë efekt 

vizual në hapësirat publike. Struktura metalike ose ekuivalente siguron qëndrueshmëri, ndërsa veshja 

me shirit LED krijon efektin ndriçues të kërkuar. Rezistenca ndaj lagështirës dhe kushteve 

atmosferike është e domosdoshme për instalim në ambiente të jashtme. Kërkesa për fiksim të 

qëndrueshëm dhe të sigurt lidhet me nevojën për të garantuar stabilitetin e figurës gjatë gjithë 

periudhës së përdorimit. 

27. Engjëll dekorativ – figurë 2D me LED 

Figura dekorative në formë engjëlli është parashikuar për të pasuruar dekorimin festiv të hapësirave 

publike dhe për të krijuar elemente tematike të periudhës së festave të fundvitit. Përmasat minimale 

1×0.9 m sigurojnë një prani vizuale të përshtatshme. Struktura metalike ose materiali ekuivalent 

siguron qëndrueshmëri, ndërsa ndriçimi LED krijon efektin dekorativ të kërkuar. Mbrojtja e pajisjeve 

elektrike, rezistenca ndaj lagështirës dhe kushteve atmosferike, si dhe mundësia e fiksimit të sigurt 

janë kërkesa të domosdoshme për përdorimin e figurës në ambiente të jashtme. 

28. Këmbanë dekorative – figurë 2D me LED 

Figura dekorative në formë këmbane është parashikuar si element tematik i dekorimit festiv dhe synon 

të krijojë një kompozim të plotë me figurat e tjera dekorative. Përmasa minimale 1×1 m siguron 

dukshmëri dhe efekt dekorativ të përshtatshëm në hapësirat publike. Struktura metalike ose 

ekuivalente garanton qëndrueshmëri, ndërsa veshja me LED siguron ndriçimin dekorativ. Kërkesat 

për rezistencë ndaj lagështirës, reshjeve dhe faktorëve atmosferikë, si dhe mbrojtja e pajisjeve dhe 

lidhjeve elektrike, janë të nevojshme për përdorim të sigurt në ambiente të jashtme. 

Në përfundim, specifikimet teknike të përcaktuara për 28 artikujt janë hartuar mbi bazën e nevojave 

konkrete të Autoritetit Kontraktor për dekorimin festiv të hapësirave publike të Bashkisë Himarë. 



Kërkesat për dimensionet, materialet, strukturën, ngjyrat, numrin e LED-ve, tensionin, mënyrën e 

lidhjes dhe nivelet e mbrojtjes janë përcaktuar me qëllim që produktet të jenë funksionale, të 

qëndrueshme, të përshtatshme për përdorim të jashtëm dhe të sigurojnë efektin dekorativ të kërkuar. 

Përcaktimi i kërkesave për mbrojtje ndaj kushteve atmosferike, veçanërisht për artikujt ndriçues dhe 

strukturat që do të instalohen jashtë, lidhet me nevojën për të garantuar përdorim të qëndrueshëm dhe 

të sigurt gjatë periudhës së dekorimit festiv. 

Specifikimet janë orientuar drejt performancës dhe funksionalitetit të produkteve, pa synuar një 

prodhues, markë ose burim të caktuar, duke lejuar furnizimin e produkteve ekuivalente që përmbushin 

kërkesat teknike të përcaktuara. 

Në këtë mënyrë, specifikimet teknike synojnë të sigurojnë që mallrat e furnizuara të jenë në përputhje 

me nevojat e Bashkisë Himarë dhe të garantojnë cilësi, siguri, qëndrueshmëri, funksionalitet dhe një 

standard të përshtatshëm estetik të dekorimeve festive. 

 

NJËSIA E PROKURIMIT 

 


